
POBAL
Tacaíocht na Náisiún Aontaithe d’Acht na Gaeilge TÉ
D’éirigh le POBAL,  scátheagras phobal na Gaeilge ó thuaidh tacaíocht gan réamhshampla a fháil ó na Náisiúin Aontaithe d’Acht na Gaeilge. Dúirt Comhairle Eacnamaíoch agus Sóisialta na NA gur chúis imní í nach bhfuil cosaint reachtaíochta ann don Ghaeilge i dTÉ, go háirithe i bhfianaise Acht na Breatnaise agus Acht na Gaidhlig in Albain.   

Dúirt Janet Muller, príomhfheidhmeannach POBAL, ‘D’oibrigh POBAL thar bliain iomlán leis an cheist seo a chur ar chlár na NA. Seo an chéad uair riamh go raibh tagairtí chomh suntasach seo ar chúrsaí teanga i dtuairisc na NA ar chearta eacnamaíoch, sóisialta agus cultúrtha. Tá tábhacht ar leith le moladh na Comhairle Eacnamaíoch agus Sóisialta chomh maith, mar go léiríonn sé go h-an soiléir go bhfuil freagracht ar rialtas na Breataine agus ar Thionól TÉ maidir le reachtaíocht don Ghaeilge. Mar sin, níl éalú ar bith ann níos mó do rialtas na Breataine. Má choinníonn an Tionól don diúltiú, beidh ar Westminster gníomh dá réir.’ 
Chuir an NA moltaí chun tosaigh mar gheall ar sraith d’aighneachtaí scríofa a fuair siad thar ama ó POBAL, a g béimiú an bearna reachtaíochtaí i leith na Gaeilge, an cosc ar úsáid na Gaeilge sna cúirteanna agus an easpa cosanta do chraoltóireacht Ghaeilge ó thuaidh. Duirt janet Muller, ‘d’fhreastal me ar chruinniú i Stormont chomh maith le hionadaithe ó rialtas na Breataine, agus bhí me in ann dúshlán a chur roimh na freagraí a thug siad do na NA maidir le cosaint agus caomhnú na Gaeilge ó thuaidh. Taispeánann tacaíocht na NA cé chomh tábhachtach is atá sé guth láidir a bheith ag pobal na Gaeilge ó thuaidh ar na ceisteanna seo.’    
Tagann moltaí na Comhairle Eacnamaíoch agus Sóisialta go gairid i ndiaidh do rialtas na Breataine tuairisc neamhchríochnaithe a chur roimh Chomhairle na hEorpa maidir le cur i gcríoch Chairt an hEorpa do Theangacha Réigiúnacha nó Mionlaigh. An tseachtain seo caite, bhí ar rialtas na Breataine doiciméad neamhiomlán a chur isteach de bhrí nár aontaíodh cuid an Tionóil. 

